
						Vikikaynak, özgür kütüphane

					

					


					
					
					Bu sayfa istinsah edilmiş

gedeli binerim yok katar katar develeri sorar olsañ agam beryegüñ yükledi idi 

agam beryek gedeli yükledüm yok agayılda agca koyun sorar olsañ agam beryegüñ şöleni idi 

agam beryek gedeli şölenim yok 

aglu göklü otagı sorar olsañ agam beryegüñdür 

agam beryek gedeli göçerüm yok




dedi kız gene eydür 



mere ozan karşu yatan kara tagdan aşup geldüñ 

aşduguñda beryek adlu bir yigide bulışmaduñmı 

taşkun taşkun suları geçüp geldüñ beryek adlu bir yigide bulışmaduñmı agır 

mere ozan gördüñise degil baña kara başum kurbân olsun ozan saña




burada kız gene eydür 



karşu yatan kara tagum yıkılupdur ozan senüñ haberüñ yokmı 

gölgelüce kaba agacum kesilüpdür senüñ haberiñ yokmı 

yüregümde kara bagrum delinipdür ozan senüñ haberüñ yokmı 

dünyelikde bir kardaşum alınupdur senüñ haberüñ yokmı 

çalma ozan yitme ozan 

karalıca ben kızuñ nesine yarar ozan ileyüñde dügün var dügüne varıp ötgil ozan




dedi beryik bundan öte geçdi gördi hep kız kardaşları karalar geyüp bir arada otururlar yanlarına vardı çagırup haberleşdi görelüm hânum ne dedi eydür 



alan sabah yerinden duran kızlar

ag otagı koyubanı kara otaga

